
Татарстан Республикасы Хезмәт, 
халыкны эш белән тәэмин итү һәм 
социаль яклау министрлыгының 
«Өлкән яшьтәге гражданнарның 
(инвалидларның) карауга 
индивидуаль ихтыяҗын билгеләү 
кагыйдәләрен раслау турында»  
2021 елның 9 сентябрендәге  
646 номерлы боерыгына үзгәрешләр 
кертү хакында 
 

Б о е р ы к  б и р ә м: 
 
Татарстан Республикасы Хезмәт, халыкны эш белән тәэмин итү һәм социаль 

яклау министрлыгының «Өлкән яшьтәге гражданнарның (инвалидларның) читләр 
каравына индивидуаль ихтыяҗын билгеләү кагыйдәләрен раслау турында»  
2021 елның 9 сентябрендәге 646 номерлы боерыгына (Татарстан Республикасы 
Хезмәт, халыкны эш белән тәэмин итү һәм социаль яклау министрлыгының  
2022 елның 14 октябрендәге 928 номерлы боерыгы нигезендә кертелгән 
үзгәрешләре белән) түбәндәге үзгәрешләрне кертергә:  

атамасында «карауга» сүзләрен «социаль хезмәт күрсәтүгә, шул исәптән карау 
буенча социаль хезмәтләр күрсәтүгә» сүзләренә алмаштырырга; 

преамбуласында «2021-2022 елларда» сүзләрен «2021-2024 елларда» сүзләре 
белән алмаштырырга; 

 1 пунктында «карауга» сүзләрен «социаль хезмәт күрсәтүгә, шул исәптән 
карау буенча социаль хезмәтләр күрсәтүгә» сүзләренә алмаштырырга; 

Өлкән яшьтәге гражданнарның (инвалидларның) карауга шәхси ихтыяҗын 
билгеләү кагыйдәләрен яңа редакциядә (кушымтада бирелә) бәян итәргә. 

 

Министр 

 

Э.Ә. Зарипова 

 
 
 

 



 Татарстан Республикасы Хезмәт, 
халыкны эш белән тәэмин итү һәм 
социаль яклау министрлыгының 
09.09.2021 №646 боерыгы белән 
расланды 
(Татарстан Республикасы Хезмәт, 
халыкны эш белән тәэмин итү һәм 
социаль яклау министрлыгының 
«04» 05.2023 ел. № 356 боерыгы 
редакциясендә) 

 
 

Өлкән яшьтәге гражданинның (инвалидның) социаль хезмәт күрсәтүгә,  
шул исәптән социаль хезмәтләр күрсәтүгә индивидуаль  

ихтыяҗын билгеләү кагыйдәләре 
 

I. Гомуми нигезләмәләр 
 

1.1. Өлкән яшьтәге гражданиннның (инвалидның) социаль хезмәт күрсәтүгә, 
шул исәптән социаль хезмәтләр күрсәтүгә индивидуаль мохтаҗлыгын билгеләү 
кагыйдәләре Татарстан Республикасы Министрлар Кабинетының «Татарстан 
Республикасында өлкән яшьтәге гражданнарны һәм инвалидларны озак вакытлы 
карау системасын оештыру буенча сынау проектын гамәлгә ашыру турында» 2021 
елның 31 мартындагы 198 номерлы карарын, Татарстан Республикасы Министрлар 
Кабинетының «2021-2022 елларда өлкән яшьтәге гражданнарны һәм инвалидларны 
озак вакытлы карау системасын гамәлгә ашыру чаралары турында» 2021 елның 13 
февралендәге 77 номерлы карары белән расланган 2021-2024 елларда өлкән 
яшьтәге гражданнарны һәм инвалидларны озак вакытлы карау системасын 
оештыру кысаларында «Сиделка» хезмәте күрсәтү проектын гамәлгә ашыру 
тәртибе һәм шартлары турындагы нигезләмәнең 2.1 пунктын гамәлгә ашыру 
максатларында эшләнде.  

1.2. Әлеге Кагыйдәләрдә кулланыла торган төп төшенчәләр «Татарстан 
Республикасында өлкән яшьтәге гражданнарны һәм инвалидларны озак вакытлы 
карау системасын оештыру буенча сынау проектын гамәлгә ашыру турында» 2021 
елның 31 мартындагы 198 номерлы Татарстан Республикасы Министрлар 
Кабинеты карарында билгеләнгән мәгънәдә кулланыла.  

1.3. Өлкән яшьтәге гражданинның (инвалидның) социаль хезмәт күрсәтүгә, 
шул исәптән социаль хезмәтләр күрсәтүгә индивидуаль ихтыяҗын билгеләү 
түбәндәгеләрдән тора: 

1) өлкән яшьтәге гражданинның (инвалидның) тормыш эшчәнлеге шартларын 
начарайта яисә начарайтырга мөмкин булган зарурлыкларны һәм ихтыяҗларны,  
өлкән яшьтәге гражданинның (инвалидның) социаль хезмәт күрсәтүгә 
мохтаҗлыгын һәм гражданинның хәлен бәяләү (алга таба – бәяләү) (әңгәмә, 
сораштыру, күзәтү, документларны анализлау);  

2) социаль хезмәт күрсәтүгә мохтаҗ дип тану максатыннан гражданинның 
тормыш шартларын начарлатучы яки начарлатырга мөмкин булган шартлар булу-
булмавы турында бәяләмә; 

3) гражданинның социаль хезмәт күрсәтүгә, шул исәптән социаль хезмәтләр 
күрсәтүгә мохтаҗлыгы һәм социаль хезмәт күрсәтү формасы турында бәяләмә; 



4) гражданинның кайгыртуга мохтаҗлык дәрәҗәсе, озак вакытлы 
кайгыртуның тәкъдим ителгән социаль пакеты күләме һәм аны бирү шартлары 
турында бәяләмә; 

5) гражданинга социаль хезмәтләрне һәм башка социаль хезмәтләрне сайлау; 
6) социаль хезмәтләр күрсәтүнең индивидуаль программасы проектларын 

формалаштыру һәм социаль хезмәтләр күрсәтүнең индивидуаль программасына 
өстәмәләр кертү. 

1.4. Өлкән яшьтәге гражданинның (инвалидның) социаль хезмәт күрсәтүгә, 
шул исәптән социаль хезмәтләр күрсәтүгә индивидуаль ихтыяҗын билгеләү өлкән 
яшьтәге гражданинның (инвалидның), аның законлы вәкиленең яки аның 
мәнфәгатьләрендә эш итә торган башка затларның Татарстан Республикасы 
Хезмәт, халыкны эш белән тәэмин итү һәм социаль яклау министрлыгының 
муниципаль райондагы (шәһәр округындагы) идарәсенә (бүлегенә) (алга таба – 
территориаль социаль яклау органы) мөрәҗәгате очрагында, озак вакытлы карау 
системасында катнашучылардан (Татарстан Республикасы Хезмәт, халыкны эш 
белән тәэмин итү һәм социаль яклау министрлыгы, Татарстан Республикасы 
Хезмәт, халыкны эш белән тәэмин итү һәм социаль яклау министрлыгының 
муниципаль районнардагы (шәһәр округларындагы) идарәләреннән 
(бүлекләреннән); Татарстан Республикасы социаль хезмәт күрсәтү оешмасыннан; 
Татарстан Республикасы Сәламәтлек саклау министрлыгыннан, Татарстан 
Республикасы территориясендә өлкән яшьтәге халыкка беренчел медик-санитар 
һәм стационар медицина ярдәме күрсәтү өлешендә гражданнарга түләүсез 
медицина ярдәмен күрсәтүнең дәүләт гарантияләре программасын гамәлгә 
ашыруда катнашучы, милекчелекнең барлык төр формаларындагы медицина 
оешмаларыннан;  региональ координацияләү үзәге функцияләрен башкара торган 
«Татарстан Республикасы Хезмәт, халыкны эш белән тәэмин итү һәм социаль яклау 
министрлыгының Республика ресурс үзәге» дәүләт казна учреждениесеннән; 
«Татарстан Республикасы буенча медик-социаль экспертиза буенча баш бюро» 
федераль казна учреждениесеннән, федераль медик-социаль экспертиза 
учреждениеләреннән; Россия Федерациясе Пенсия һәм социаль иминият 
фондының Татарстан Республикасы буенча бүлекчәсеннән; социаль хезмәтләр 
белән тәэмин итүчеләр булып торган һәм Татарстан Республикасында  социаль 
хезмәтләр белән тәэмин итүчеләр реестрына кертелгән дәүләтнеке булмаган 
оешмалардан; озак вакытлы карау системасы кысаларында күрсәтелә торган 
социаль хезмәтләрне күрсәтүдә булыша торган ирекле (волонтер) оешмаларыннан 
һәм волонтерлардан; карауны гамәлгә ашыра торган гражданнардан; карауга 
мохтаҗ гражданнардан) карауга мохтаҗ булган гражданинны ачыклау турында 
мәгълүмат алынган очракта уздырыла.   

1.5. Региональ координация үзәге функцияләрен башкаручы «Татарстан 
Республикасы Хезмәт, халыкны эш белән тәэмин итү һәм социаль яклау 
министрлыгының Республика ресурс үзәге» дәүләт казна учреждениесе белгечләре 
(алга таба – Координация үзәге) –  кайгыртуга мохтаҗлыкны бәяләү буенча 
экспертлар тарафыннан социаль хезмәт күрсәтүгә индивидуаль ихтыяҗны 
билгеләү гамәлгә ашырыла.  

 
II. Өлкән яшьтәге гражданинның (инвалидның) социаль хезмәт күрсәтүгә,  

шул исәптән социаль хезмәтләр күрсәтүгә индивидуаль  
ихтыяҗын билгеләү чорлары 

 



2.1. Территориаль социаль яклау органы карауга мохтаҗ гражданин (аның 
законлы вәкиле) мөрәҗәгать иткәндә яки озак вакытлы карау системасында 
катнашучыдан карауга мохтаҗ гражданин турында мәгълүмат алынган очракта, 
карауга мохтаҗ гражданин турында алынган белешмәләрне, координация үзәге 
белгечләре – карауга мохтаҗлыкны бәяләүче экспертлар тарафыннан баруны 
оештыру өчен, Координация үзәгенә тапшыра: 

карауга мохтаҗ гражданин (аның законлы вәкиле) мөрәҗәгать иткән көнне; 
озак вакытлы карау системасында катнашучыдан мәгълүмат килгән көнне.  
2.2. Өлкән яшьтәге гражданинның (инвалидның) социаль хезмәт күрсәтүгә, 

шул исәптән социаль хезмәтләр күрсәтүләргә индивидуаль ихтыяҗын билгеләү 
территориаль социаль яклау органыннан мәгълүмат килгән көннән алып ике эш 
көне эчендә башкарыла. 

2.3. Өлкән яшьтәге гражданиның (инвалидның) (алга таба – социаль 
хезмәтләрдән файдаланучының)  карау буенча социаль хезмәт күрсәтүгә, шул 
исәптән социаль хезмәтләр күрсәтүгә ихтыяҗын яңадан карау, социаль хезмәтләр 
күрсәтүнең индивидуаль программасын яңадан карау елга бер тапкырдан да кимрәк 
булмаган ешлыкта башкарыла. 

2.4. Карауга мохтаҗ гражданинның тормыш шартларын яхшырткан яки 
начарлаткан яки начарлатырга мөмкин булган шартлар килеп чыкса, 
гражданинның карау буенча социаль хезмәт күрсәтүгә, шул исәптән социаль 
хезмәтләр күрсәтүгә индивидуаль ихтыяҗы яңадан карала, алга таба социаль 
хезмәтләр күрсәтүнең индивидуаль программасы да яңадан карала. 

Озак вакытлы карау буенча хезмәтләрдән файдаланучы гражданинның 
сәламәтлеге һәм организм функцияләре бозылу дәрәҗәсе үзгәргәндә: 

озак вакытлы карау буенча хезмәтләрдән файдаланучы гражданинның 
сәламәтлек торышы һәм функциональлеге үзгәргән көннән алып бер эш көне 
дәвамында гражданинга озак вакытлы карау буенча социаль хезмәтләр күрсәтүне 
гамәлгә ашыручы социаль хезмәтләр күрсәтүче тарафыннан гражданинның карау 
буенча социаль хезмәт күрсәтүгә, шул исәптән социаль хезмәтләрләр күрсәтүгә 
карата индивидуаль ихтыяҗын яңадан карауга экспертлар тарафыннан 
мохтаҗлыкны бәяләү турында координация үзәгенә үтенеч җибәрелә; 

социаль хезмәтләр белән тәэмин итүченең гаризасы алынган көннән алып ике 
эш көне дәвамында карауга мохтаҗлыкны бәяләүче экспертлар тарафыннан 
гражданинның карау буенча социаль хезмәт күрсәтүгә, шул исәптән социаль 
хезмәтләр күрсәтүгә булган ихтыяҗын яңадан карап чыгу үткәрелә һәм социаль 
хезмәт күрсәтүнең индивидуаль программасын актуальләштерү өчен 
гражданинның карау буенча социаль хезмәт күрсәтүгә булган шәхси ихтыяҗын 
яңадан карап чыгу нәтиҗәләре территориаль  социаль яклау органнарына 
юнәлтелә. 

 
III. Координация үзәге белгечләре – карауга мохтаҗлыкны бәяләүче 

 экспертларга карата таләпләр 
 

3.1. Координация үзәге белгечләре – социаль хезмәт күрсәтүгә, шул исәптән 
озак вакытлы хезмәтләр күрсәтүгә индивидуаль ихтыяҗны билгеләүче карауга 
мохтаҗлыкны бәяләүче экспертлар (алга таба – экспертлар) түбәндәгеләрне тиеш: 

«Социаль эш белгече», «Социаль өлкәдә психолог» һөнәри стандартларының 
берсе таләпләренә туры килергә; 

гражданинның карау буенча социаль хезмәт күрсәтүгә, шул исәптән социаль 



хезмәтләр күрсәтүгә ихтыяҗын билгеләү буенча эксперт эшчәнлеген гамәлгә 
ашыру максатларында һөнәри әзерлек (яңадан әзерлек) программалары буенча 
һөнәри укыту узарга яки квалификация күтәрергә; 

«Россия Федерациясенең аерым субъектларында 2023 елда өлкән яшьтәге 
гражданнар һәм инвалидларны озак вакытлы карау системасының типик моделен 
гамәлгә ашыру турында» 2022 елның 15 декабрендәге 781 номерлы боерыгы белән 
расланган Карауга мохтаҗ булган гражданнарны һәм инвалидларны озак вакытлы 
карау системасының типик моделенә 5 нче кушымтада каралган корпоратив этика 
принципларын һәм кагыйдәләрен үтәргә. 

3.2. Экспертларның тышкы кыяфәте гомуми кабул ителгән эш стиленә туры 
килергә тиеш, ул рәсмилеге, тыйнаклыгы, традиционлыгы, пөхтәлеге, дини 
атрибутикасы булмавы белән аерылып тора. 

 
IV. Өлкән яшьтәге гражданинның (инвалидның) социаль хезмәт күрсәтүгә,  

шул исәптән социаль хезмәтләр күрсәтүгә индивидуаль  
ихтыяҗын билгеләү тәртибе 

 
4.1. Өлкән яшьтәге гражданиның (инвалидның) карау буенча социаль хезмәт 

күрсәтүгә, шул исәптән социаль хезмәтләр күрсәтүгә индивидуаль ихтыяҗын 
билгеләү һәм карауга мохтаҗлык дәрәҗәсен билгеләү этаплап башкарыла. 

4.2. Әзерлек этабында өлкән яшьтәге гражданинның (инвалидның) тормыш 
эшчәнлеге турында мәгълүмат җыю тәэмин ителә. 

Экспертлар әзерлек этабы кысаларында түбәндәгеләрне гамәлгә ашыралар: 
карауга мохтаҗ гражданин турында ведомствоара, шул исәптән мәгълүмати 

хезмәттәшлек итү тәртибендә ведомствоара электрон хезмәттәшлек системаларын 
файдаланып, гаризалар җибәрү юлы белән, социаль һәм хокукый статусы, гаилә 
составы, яшәгән (торган) урыны, түләүсез нигездә социаль хезмәтләр күрсәтү 
максатларында җан башына уртача кереме күләмен исәпләп чыгарганда исәпкә 
алына торган кереме турында булган мәгълүматны озак вакытлы карау 
системасында катнашучылардан ведомствоара хезмәттәшлек кысаларында алу, 
эшкәртү һәм анализлау; 

өлкән яшьтәге гражданинга (инвалидка) визит планын эшләү (визитның 
датасын, вакытын, шартларын һәм максатын, катнашучылар составын билгеләү); 

өлкән яшьтәге гражданнар (инвалидлар), аларны караучы туганнары белән 
өйләренә бару көнен һәм вакытын килештерү; 

ведомствоара хезмәттәшлек кысаларында озак вакытлы карау системасында 
катнашучылардан, өлкән яшьтәге гражданиннан (инвалидтан) һәм (яки) аның 
законлы вәкиленнән яисә ышанычлы заттан телефон аша сөйләшүләр уздыру 
вакытында алынган мәгълүматны аларның телдән бирелгән ризалыгы белән 
анкета-сораштыруга кертү,  аның формасы Татарстан Республикасы Хезмәт, 
халыкны эш белән тәэмин итү һәм социаль яклау министрлыгы тарафыннан 
раслана (алга таба – анкета-сораштыру).  

4.3. Төп этапта гражданинның карау буенча социаль хезмәт күрсәтүгә, шул 
исәптән социаль хезмәтләр күрсәтүгә ихтыяҗын бәяләү үткәрелә. 

Экспертлар өлкән яшьтәге гражданиның (инвалидның) фатирда (шәхси 
йортта) урнашу урыны буенча төп этап кысаларында: 

өлкән яшьтәге гражданин (инвалид), аның законлы вәкиле яки ышанычлы заты 
белән танышу (эксперт, фамилиясен, исемен, атасының исемен, вазыйфасын әйтеп, 
үзен таныштырырга, хезмәт таныклыгын күрсәтергә тиеш); 



визитның максатын аңлату (эксперт очрашуның нәрсәдән торачагын 
аңлатырга тиеш); 

өлкән яшьтәге гражданинга (инвалидка), аның законлы вәкиленә яки 
ышанычлы затына аның ихтыяҗлары һәм кирәк-яраклары турында өлкән яшьтәге 
гражданиннан (инвалидтан) аның законлы вәкиленнән яки ышанычлы затыннан 
алынган мәгълүмат нигезендә формалаштырылган беренчел нәтиҗәләр булуы 
турында хәбәр итү; 

социаль хезмәтләр күрсәтү турында өлкән яшьтәге гражданинның 
(инвалидның) (законлы вәкиленең яки ышанычлы затның) гаризасын кабул итү; 

өлкән яшьтәге гражданин (инвалид) белән ышанычлы элемтә урнаштыру;  
бәяләү үткәрү (әңгәмә, сораштыру, күзәтү, өлкән яшьтәге гражданинның 

(инвалидның) документларын анализлау юлы белән гамәлгә ашырыла), шул 
исәптән: 

социаль һәм гаилә статусын бәяләү; 
социаль яклау территориаль органына ведомствоара хезмәттәшлек 

кысаларында озак вакытлы карау системасында катнашучылар тарафыннан 
тапшырыла торган белешмәләр нигезендә өлкән яшьтәге гражданинның 
(инвалидның) тормыш эшчәнлегендәге чикләмәләре һәм сәламәтлек торышын 
исәпкә алу: 

медик-социаль экспертиза нәтиҗәләре турында (гражданинда инвалидлык 
булган очракта); 

медицина тикшерүләре, диспансерлаштыру һәм диспансер күзәтүе нәтиҗәләре 
турында; 

медицина оешмаларында гражданинга уздырылган өстәмә тикшерү 
нәтиҗәләре турында; 

өлкән яшьтәге гражданинның (инвалидның) гаилә әгъзаларының яисә аңа 
ярдәм күрсәтүче һәм (яисә) өлкән яшьтәге гражданин (инвалид) белән даими 
аралашуда булган башка затларның (туганнары, дуслары, күршеләре) 
мәгълүматлары. 

өлкән яшьтәге гражданин (инвалид) турында алдан анкета-сораштыруга 
кертелгән мәгълүматны актуальләштерү (раслау, төзәтү); 

гражданинны карау буенча социаль хезмәт күрсәтүгә, шул исәптән социаль 
хезмәтләр күрсәтүгә мохтаҗ дип тану максатында өлкән яшьтәге гражданинның 
(инвалидның) тормыш шартларын начарлатучы яки начарлатырга мөмкин булган 
шартлар булуы турында бәяләмә төзү; 

өлкән яшьтәге гражданның (инвалидның) социаль хезмәт күрсәтүгә 
мохтаҗлыгы һәм социаль хезмәт күрсәтү формасы турында бәяләмә төзү; 

өлкән яшьтәге гражданиның (инвалидның) карауга булган индивидуаль 
ихтыяҗын бәяләү, гражданинның карауга мохтаҗлык дәрәҗәсе турында бәяләмә 
төзү; 

өлкән яшьтәге гражданинга (инвалидка) тәкъдим ителә торган социаль 
хезмәтләр исемлеген төзү; 

социаль хезмәткәр (карау буенча ярдәмче) һәм башка затлар (туганнары һ.б.) 
арасында өлкән яшьтәге гражданинны (инвалидны) карау күләмен билгеләү; 

өлкән яшьтәге гражданин (инвалид), законлы вәкил яки ышанычлы зат 
(катнашучылар арасыннан) белән социаль хезмәт күрсәтү формасын, озак вакытлы 
социаль пакетка кертелә торган социаль хезмәтләр күрсәтү шартларын һәм башка 
социаль хезмәтләр күрсәтүне килештерү; 



өлкән яшьтәге гражданин (инвалид), законлы вәкил яки ышанычлы зат 
(катнашучылар арасыннан) белән аралашуны тәмамлау, эксперт ягыннан 
гражданинга социаль хезмәт күрсәтүне, шул исәптән карауны оештыру өчен 
кирәкле булган, алга таба башкарылачак гамәлләр турында аңлату. 

Экспертның өлкән яшьтәге гражданнарда (инвалидларда) булган визитының 
вакыты 60 минуттан артмаска тиеш. 

4.4. Гражданинның карау буенча социаль хезмәт күрсәтүгә, шул исәптән 
социаль хезмәтләр күрсәтүгә ихтыяҗын билгеләү: 

өлкән яшьтәге гражданинның (инвалидның) туганы яки, гражданнарда 
(инвалидларда) когнитив бозылулар, ишетү, күрү һәм сөйләм буенча чикләүләр 
булганда  өлкән яшьтәге гражданинны (инвалидны) караучы социаль хезмәткәр 
(карау буенча ярдәмче, шәфкать туташы) катнашында; 

әгәр өлкән яшьтәге гражданин (инвалид) билгеләнгән тәртиптә эшкә сәләтсез 
дип танылса, аның законлы вәкиле катнашында; 

өлкән яшьтәге гражданнарны (инвалидларны) социаль хезмәткәр (карау 
буенча ярдәмче) яки шәфкать туташы карый икән, – социаль хезмәткәр (карау 
буенча ярдәмче, шәфкать туташы) катнашында. 

Әгәр өлкән яшьтәге гражданин (инвалид) бәяләүгә ризалык бирмәсә, карауга 
мохтаҗлыкны бәяләүче эксперт аның максатын кабат аңлатырга тиеш. Әгәр кабат 
аңлатудан соң да өлкән яшьтәге гражданин (инвалид) бәяләүдән баш тартуын дәвам 
итсә, аңа бәяләү үткәрелми һәм өлкән яшьтәге гражданинның (инвалидның) баш 
тартуы турында акт төзелә. 

4.5. Соңгы этапта гражданинның карау буенча социаль хезмәт күрсәтүгә, шул 
исәптән социаль хезмәтләр күрсәтүгә ихтыяҗы билгеләнә, гражданинның карауга 
мохтаҗлык дәрәҗәсе билгеләнә, аңа карауга мохтаҗлык дәрәҗәсе билгеләнә, 
гражданинны карау буенча социаль хезмәт күрсәтүгә, шул исәптән социаль 
хезмәтләр күрсәтүгә мохтаҗ дип тану (танудан баш тарту) турында карар проекты 
формалаштырыла, өлкән яшьтәге гражданинга (инвалидка) социаль хезмәт 
күрсәтүнең оптималь формасы, индивидуаль программа проектлары һәм 
индивидуаль программага өстәмәләр формалаштырыла. 

Экспертлар йомгаклау этабы кысаларында: 
«Татарстан Республикасы халкының социаль регистры» дәүләт мәгълүмат 

системасына анкета-сораштыру мәгълүматларын кертүне гамәлгә ашыралар; 
өлкән яшьтәге гражданинны (инвалидны) карау буенча социаль хезмәт 

күрсәтүгә, шул исәптән социаль хезмәтләр күрстүгә мохтаҗ дип тану (танудан баш 
тарту турында) турында карар проекты формалаштыралар; 

өлкән яшьтәге гражданинга (инвалидка) карау буенча социаль хезмәт күрсәтү 
формасын, озак вакытлы социаль пакетка кертелә торган социаль хезмәтләр 
исемлеген, күләмен сайлап алалар; 

индивидуаль программа проектларын һәм индивидуаль программага 
өстәмәләр эшләүне гамәлгә ашыралар; 

карау буенча социаль хезмәт күрсәтүгә, шул исәптән социаль хезмәтләр 
күрсәтүгә индивидуаль ихтыяҗны билгеләү буенча анкета-сораштыруны һәм 
гражданинны социаль хезмәт күрсәтүгә мохтаҗ дип тану (танудан баш тарту 
турында) турында карар проектын территориаль социаль яклау органына кулдан 
тапшыралар. 

4.6. Территориаль социаль яклау органы координация үзәге тарафыннан 
социаль хезмәт күрсәтү өлкәсендә законнарда билгеләнгән срокларда һәм тәртиптә 
бирелгән документлар нигезендә гражданинны социаль хезмәт күрсәтүгә мохтаҗ 



дип тану (танудан баш тарту турында) турында карар кабул итә, индивидуаль 
программаны, индивидуаль программага өстәмәне раслый (социаль хезмәтләр 
күрсәтүнең индивидуаль программасына өстәмә карауга мохтаҗлыкның өч 
дәрәҗәсенең берсе билгеләнгәндә рәсмиләштерелә). 

 
V. Гражданинның карау буенча социаль хезмәт күрсәтүгә,  

шул исәптән социаль хезмәтләр күрсәтүгә ихтыяҗын билгеләүнең сыйфатына 
контрольлекне гамәлгә ашыру 

 
5.1. Гражданинның карау буенча социаль хезмәт күрсәтүгә, шул исәптән 

социаль хезмәтләр күрсәтүгә ихтыяҗын билгеләүнең сыйфатына контрольлек 
«Татарстан Республикасы Хезмәт, халыкны эш белән тәэмин итү һәм социаль яклау 
министрлыгының Республика ресурс үзәге» дәүләт казна учреждениесенең (алга 
таба – Ресурс үзәге) озак вакытлы карау системасын координацияләү бүлегенең 
учреждение җитәкчесе раслаган график буенча «Карауга ихтыяҗлылыкны 
билгеләү методикасы» квалификация күтәрү программасы буенча һөнәри белем 
алган өлкән белгечләре тарафыннан гамәлгә ашырыла. 

5.2. Өлкән яшьтәге гражданинның (инвалидның) социаль хезмәт күрсәтүгә, 
шул исәптән социаль хезмәтләр күрсәтүгә индивидуаль ихтыяҗын билгеләү 
сыйфатына контрольлек түбәндәгеләрне үз эченә ала: 

өлкән яшьтәге гражданиның (инвалидның) карау буенча социаль хезмәт 
күрсәтүгә, шул исәптән социаль хезмәтләр күрсәтүгә ихтыяҗын билгеләүнең 
дөреслеген тикшерү максатыннан, анкета-сораштыруда каралган мәсьәләләр 
буенча кабат бәя бирү; 

экспертлар үткәргән бәяләү нәтиҗәләре буенча бәяләү нәтиҗәләрен Ресурс 
үзәге белгечләре үткәргән кабат бәяләү нәтиҗәләре белән чагыштыру; 

гражданинның карау буенча социаль хезмәт күрсәтүгә, шул исәптән социаль 
хезмәтләр күрсәтүгә ихтыяҗын билгеләү сыйфатына контрольлек нәтиҗәләре 
турында акт (алга таба – акт) төзү, шул исәптән, кирәк булганда, социаль хезмәтләр 
күрсәтүнең индивидуаль программасын яңадан карау буенча тәкъдимнәр, аңа 
өстәмәләр эшләү. 

5.3. Территориаль социаль яклау органы индивидуаль программаны яңадан 
карап чыгуны, актта тиешле киңәшләр булганда, индивидуаль программага 
өстәмәне тәэмин итә. 


